
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১২
মানসিংহ।




মানসিংহের দিল্লীতে উপস্থিত।






চল চল রে ভাই চল চল। অন্নপূর্ণা অন্ন

পূর্ণা বল বল॥ ধ্রু॥






 চলিলেন নীলাচলে হয়ে দণ্ডবত। কত দূরে এড়াইয়া চড়য়া পর্ব্বত॥ স্বর্ণরেখা পার হয়ে গেলা সীতাকোল। কত দূরে সেতু বন্ধ শ্রীরামের পোল॥ কৃষ্ণা আদি নদী নদ কাঞ্চী আদি দেশ। এড়াইলা কৌতুক দেখিয়া সবিশেষ॥ মারহট্ট বরগির দেশএ ড়াইয়া। কত গিরি বন নদ নদী ছাড়াইয়া॥ গুজরাট দেখিয়া সন্তোষ হৈল অতি। কালকেতু যেখানে দেখিলা ভগবতী॥ কত দূরে রহিল মথুরা বৃন্দাবন। নানা স্থানে নানা দেব করি দরশন॥ প্রতাপ আদিত্য রাজা মৈল অনাহারে। ঘৃতে ভাজি মানসিংহ লইল তাহারে॥ কত দিনে দিল্লীতে হইয়া উপনীত। সাক্ষাত করিলা পাতশাহের সহিত॥ ঘৃতে ভাজা প্রতাপ আদিত্যে ভেট দিলা। কব কত যত মত প্রতিষ্ঠা পাইলা॥ পাতশার আজ্ঞামত মানসিংহ রায়। প্রতাপ আদিত্যে ভাসাইলা যমুনায়। মজুন্দারে লয়ে গেলা পাতশার পাশে। ইনাম কি চাহ বলি পাতশা জিজ্ঞাসে॥ মানসিংহ পাতশায় হইল যে বাণী। উচিত যে আরবী পারশী হিন্দুস্থানী॥ পড়িয়াছি সেইমত বর্ণিবারে পারি। কিন্তু সে সকল লোকে বুঝিবারে ভারি॥ না রবে প্রসাদ গুণনা হবে রসাল। অতএব কহি ভাষা যাবনী মিশাল॥ প্রাচীন পণ্ডিত গণ গিয়াছেন কয়ে। যে হৌক সে হৌক ভাষা কাব্য রস লয়ে॥ রায় গুণাকর কহে শুন সভাজন। মানসিংহ পাতশায় কথোপ কথন॥

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৭:৩২টার সময়, ২৭ জুলাই ২০২৩ তারিখে।

